
					এই পাতাটির মুদ্রণ সংশোধন করা প্রয়োজন। 
48२. রবীন্দ্র-রচনাবলী ।
ব্যস্তসমস্ত ভাব । আমি দুই-এক ঘণ্টামাত্র লগুনে ছিলেম, যখন লগুন পরিত্যাগ করলেম তখন নিশ্বাস পরিত্যাগ করে বঁাচলেম । আমার বন্ধুরা অামাকে বললেন, লগুনের সঙ্গে প্রথম-দৃষ্টিতেই ভালোবাসা হয় না, কিছু দিন থেকে তাকে ভালো করে চিনলে তবে লওনের মাধুর্য বোঝা যায়। } 尊 \
দ্বিতীয় পত্র
ইংলণ্ডে আসবার অাগে আমি নির্বোধের মতো আশা করেছিলেম যে, এই ক্ষুত্র দ্বীপের দুই হস্ত-পরিমিত ভূমির সর্বত্রই ম্যাডস্টোনের বাগ্মিতা, ম্যাকসমূলরের বেদব্যাখ্য', টিণ্ড্যালের বিজ্ঞানতত্ত্ব, কালাইলের গভীর চিন্তা, বেনের দর্শনশাস্ত্রে মুখরিত। সৌভাগ্যক্রমে তাতে আমি নিরাশ হয়েছি । মেয়েরা বেশভূষায় লিপ্ত, পুরুষের কাজকর্ম করছে, সংসার ঘেমন চলে থাকে তেমনি চলছে, কেবল রাজনৈতিক বিষয় নিয়ে বিশেষভাবে কোলাহল শোনা যায়। মেয়েরা জিজ্ঞাসা করে থাকে, তুমি নাচে গিয়েছিলে কি না, কনসর্ট কেমন লাগল, থিয়েটারে একজন নূতন অ্যাক্টর এসেছে, কাল অমুক জায়গায় ব্যাও হবে ইত্যাদি । পুরুষেরা বলবে, আফগান যুদ্ধের বিষয় তুমি কী বিবেচনা কর, Marquis of Lorneকে লগুনীয়েরা খুব সমাদর করেছিল, আজ দিন বেশ ভালো, কালকের দিন বড়ো মিজরেবল ছিল । এ-দেশের মেয়ের। পিয়ানো বাজায়, গান গায়, আগুনের ধারে আগুন পোয়ায়, সোফায় ঠেলান দিয়ে নভেল পড়ে, ভিজিটরদের সঙ্গে আলাপচারি করে ও আবশ্বক বা অনাবশুক মতে যুবকদের সঙ্গে ফ্লার্ট করে । এদেশের চির-আইবুড়ে মেয়েরা কাজের লোক । টেম্পারেন্স মাটিং, ওয়ার্কিং মেন সোসাইটি প্রভৃতি যতপ্রকার অনুষ্ঠানের কোলাহল আছে, সমুদয়ের মধ্যে তাদের কণ্ঠ আছে। পুরুষদের মতো তাদের আপিসে যেতে হয় না, মেয়েদের মতে ছেলেপিলে মানুষ করতে হয় না, এদিকে হয়তো এত বয়স হয়েছে যে ‘বলে’ গিয়ে নাচা বা ফ্লার্ট করে সময় কাটানো সংগত হয় না, তাই তারা অনেক কাজ করতে পারেন, তাতে উপকারও হয়তো আছে ।
এখানে দ্বারে স্বারে মদের দোকান। আমি রাস্তায় বেরোলে জুতোর দোকান, দরজির দোকান, মাংসের দোকান, খেলনার দোকান পদে পদে দেখতে পাই কিন্তু বইয়ের দোকান প্রায় দেখতে পাই নে। আমাদের একটি কবিতার বই কেনবার আবশ্যক হয়েছিল, কিন্তু কাছাকাছির মধ্যে বইয়ের দোকান না দেখে একজন

		 এই পাতা শেষ সম্পাদিত হয়েছে ১৭:১৭টার সময়, ১০ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

